
Ndumeliso dzavhuḓi kha vhone vhoṱhe kha ino Ḽekitshara ya 

Tshihumbudzo ya Feroza Adams Pfufho dza ṅwaha dza Vhafumakadzi 

vha Unisa.  

 

Fhedzi ṋaṅwaha nga ngoho ri nga si bule uri ḽekitsha iyi i khou bvela 

phanḓa nga nḓila yo ḓoweleaho. Hu na mbonalo mbili dzo 

fhambanaho. Ya u thoma ndi ya uri ri vhukati ha u thithisea huhulu 

nga dwadze ḽa KHOVIDI-19 tsha vhuvhili tshi ṱumana na tsha u thoma, 

ngauri miṱangano na vhuṱambo hashu hoṱhe zwazwino zwi itwa nga 

miṱangano ine vhathu vha i fara vha fhethu ho fhambanaho vha tshi 

khou shumisa vhudavhidzani ha thekhinoḽodzhi, ine ya dzhenelwa nga 

vhashumisani vha sa ḓivhei vho valaho zwifanyiso zwavho zwa vidio u 

vhulunga data kana u dzumba zwiphiri zwine vha sa ṱoḓe ri tshi zwi 

vhona! 

Nga ngoho, musi ri tshi tea u langula dwadze na ngoho ya tshifhinga 

tshinzhi tsha u shuma hayani, matshilo ashu o shanduka. Tsedzuluso 

dza zwinozwino dzo sumbedza uri musi mathomoni, vhunzhi ha 

vhathu vho vha vha sa takaleli u shuma hayani, nzulele zwa zwino I 

khou sumbedzisa u takalela u shuma hayani muṅwe a humbulela uri 

musi vhana vhashu vha tshi bva tshikoloni, hu ḓo vha na khonadzeo ya 

uri mbonalo heyi i aluwe. Musi ri si khou tou dzhiela nṱha a thina 

vhuṱanzi uri nyimele iyi ine ya khou takalelwa ya u dzula na Zwiambaro 

zwa u eḓela (PJs) ḓuvha ḽoṱhe (ndo pfa vhaṅwe miraḓo ya vhashumi 

vha tshi khou amba nga tshavho) kana zwi tou vha nḓila i leluwaho u 

swikelela u sa vha kha vhuendi ho tsitsikanaho na zwiendedzi – nga 

maanḓa nga matsheloni ayo a vhuria vhu rotholaho.  

 

Fhedzi ri songo tou ḓigeḓa nga maanḓa zwazwino! Ndo vhona nyaluwo 

ya mivhigo minzhi ine ya khou sumbedza uri mabindu na dziyunivesithi 

a khou tevhedza milayo ya kuambarele kwa u shuma hayani - nga 

yeneyo nḓila u khwaṱhisedza vhuvha na muhumbulo wa kushumele 

kwa phurofeshinala – fhedzi tshiṅwe tshithu tshine tsha khou 

humbulelwa ndi u dovha hafhu u thivhela nyofho vhathu vha vho 

hangwa u ri vha khou ḓidzhenisa lwa tshiofisi, vha si khou dzhiela nṱha 

vidio khamera dzavho. Nga ngoho, ndi khou humbula uri ndi kha 

zwiwo zwenezwi zwo ri funzaho roṱhe uri ri vale khamera dzashu nga 

u ṱavhanya! Zwi nga yeneyo nḓila, ndi a fulufhela uri roṱhe no ambara 

nga nḓila yo teaho i fanaho ine ra nga vha ri kha tshiswiṱulo! 

Ri tshi khou dzhiela nṱha zwithu, ndi dakalo ṋamusi u fhululedza 

vhaṱanganedzi vha pfufho na vho nangiwaho vho fanelaho vha Pfufho 

dza ṅwaha dza Vhafumakadzi. Fhedzi vhashumisani phanḓa ha musi 

ndi tshi ita hezwo, kha vha ri ndi ombedzele zwiṱuku nzumbululo tharu 

dzo bvelelaho nga KHOVIDI-19 zwo ombedzelaho vhuvhili ha vhukoni 

ha vhafumakadzi zwe nyiledzo na mutsiko u elanaho nazwo zwa 

khwaṱhisedza, na nyimele i si ya vhuḓi ine ya khou bvela phanḓa ya 

luvhengelambiluni kha vhafumakadzi zwine vha khou zwi konḓelela. 

Ndi khou ya u pfufhifhadza nga maanḓa. 

 

Tsha u thoma, zwazwino ndi nḓivho yo ḓoweleaho uri hayo mashango 

a re na mivhuso ino rangwa phanḓa nga vhafumakadzi o langulwa 

khwine nga hetshi tshifhinga tsha dwadze. Germany, Taiwan, Finland, 

New Zealand, Iceland, Norway na Denmark na one nga iṅwe nḓila o 

fhira kha dwadze iḽi na ngoho yo fhelelaho zwiṱuku zwa nyofho dzine 

vha vha nadzo na poḽotiki zwo phaḓalalaho hoṱhe. Ndi ngani? Vho 

vhea vhadzulapo vhavho u thoma ha tevhela tsha vhuvhili hune ha vha 

madzangalelo avho - vhadzulapo vhavho na mafhedziseloni, 

zwitshavha zwavho na ikonomi vho kaṋa mbuelo. Naa a si zwine 

murangaphanḓa a tea u ita zwone? U shumela? Ngeno vhaṅwe vha 

tshi nga hanedzana uri hezwi zwi ḓa u leluwa kha vhafumakadzi ngauri 

vha na zwiṱaluli zwe vha bebwa nazwo zwa mvelaphanḓa, ndi khou 

tama u fhindula ngauri u vha murangaphanḓa wa shango a zwi ḓi 

sendeki nga mbeu musi zwi tshi ḓa kha u langula khaedu. Mutsiko u a 

fana na ṱhoḓea dzi a fana. Kha vha ri ndi dzinginye ḽa uri vhafumakadzi 

vha a pfesesa nga maanḓa zwiṅwe zwithu na u humbulela nga maanḓa 

ṱhoḓea dza vhathu vhavho, u sa vha na vhudziki kha vhupo na ṱhoḓea 

dza ḓaṅwaha 21st phanḓa ha musi vha tshi humbula nga ha u vhusa na 

u ḓiwanela mbuno.  

 

Tsha vhuvhili, muambi washu wa ḓuvha o livhisa kha hezwi. Dwadze 

ḽa KHOVIDI -19 ḽo ṋaṋisa vhuimo ha nyofho ha khakhathi dzo 

ḓisendekaho nga mbeu na dzine dza itelwa vhana dzo ṋaṋaho 

tshitshavhani tshashu na zwitshavhani zwinzhi u mona na ḽifhasi. 

Ḽeveḽe dza mabulayo a vhushie na vhafumakadzi yo gonya nga maanḓa 

kha ḽifhasi na Afrika Tshipembe musi vhana na vhafumakadzi vha tshi 

khou bvela phanḓa na u konḓelela nyimele dza nyiledzo. A thi na 

vhuṱanzi arali ri sa tsha dzhiela nṱha nyimele ine ya khou bvela phanḓa 

ya zwiṱori zwine zwa ofhisa, fhedzi ri fanela u wana nḓila i leluwaho na 

nḓila ya u shandukisa kuhumbulele na nyimele dzine dza bveledza 

zwiito izwi.  

 

Nga ngoho, ndi kha nyimele iyi i songo fhelelaho muhumbuloni uri sa 

yunivesithi ro thoma na u bveledza Khethekanyo ya Ndinganyiso ya 

Mbeu Ofisini ya Ṱhoho ya Yunivesithi na Tshanḓa tsha Mutshantseḽara 

(VC) wa Unisa. U vhewa ha khethekanyo iyi ofisini yanga ho itwa hu na 

u dzhiela nṱha. Zwi khou shuma sa u rumela mulaedza u re khagala uri 

ri khou dzhiela nṱha u shumana na samba ḽa khakhathi dzo 

ḓisendekaho nga zwa mbeu na luvhengelambiluni lune lwa itelwa 

vhafumakadzi nga nḓila dzoṱhe. Nga tshenetsho tshifhinga tshithihi ri 

khou fhedzisa Mbekanyamaitele ya u lwa na u Tambudzelwa zwa 

Vhudzekani, ri khou sedzulusa hafhu mbekanyamaitele dzoṱhe dza 

tshiimiswa, hu na muhumbulo wa u bveledza mbekanyamaitele nnzhi 

dzi re khagala dzo ṱanḓavhuwaho dzine dza ḓo ri konisa u livhisa kha 

ulwa na u bvisa tshoṱhe nḓila iṅwe na iṅwe ya khakhathi dzo 

ḓisendekaho nga zwa mbeu. Fhedzi ri a zwi ḓivha uri mbekanyamaitele 

dzi sina tshiimiswa tsho tou nangiwaho a dzi ambi tshithu. 

Khethekanyo heyi, ine ya ḓo ita ṱhoḓisiso, u tikedza mbekanyamaitele, 

u dzhenelela kha vhapondwa vho tsireledzwaho na ngeletshedzo, i ḓo 

shumisana na Khomishini ya Ndinganyiso nga Mbeu. Ndi fulufhelo 

ḽashu uri u dzhenelela uhu hu ḓo ṋekedza na ṱhalutshedzo i pfalaho 

kha u ḓikumedzela hashu u lwa na khakhathi dzo ḓisendekaho nga zwa 

mbeu. 

 

Ndi ḓo takalela Foramu ya Vhafumakadzi nga maanḓa, u tikedza 

khethekanyo iyi na u dzhiela mushumo wayo mbiluni. Ndi fulufhelo 

ḽanga uri sa yunivesithi ri ḓo sumbedza, nga u amba na nga u shuma, 

uri ri zhendedzi ḽa tshanduko musi zwi tshi ḓa kha samba ḽa khakhathi 

dzo ḓisendekaho nga zwa mbeu. 

Tshavhuraru na tsha u fhedzisela vhashumisani, ri a zwi ḓivha uri 

nyiledzo yo vha i konḓaho nga maanḓa kha vhafumakadzi u fhirisa kha 

vhanna, nga maanḓa havho vhane vha vha kha akademi (na 

vhaṋetshedzatshumelo vhane vha shumana thwii na vhathu). Hu si u 

funza matshudeni avho vhe hayani, u ita ṱhoḓisiso dzavho, u langula 

mahaya avho vhe sina nḓila dzo ḓoweleaho dza thikhedzo, u vhona 

zwauri vhana vhavho vha funzwa nga nḓila yo teaho na u ṱhogomela 

vhupfiwa havho, fhedzi vhanzhi vho ita izwo vha vhabebi vho 

ḓiimisaho nga vhoṱhe, ngeno vhaṅwe vha tshi vhona zwauri vhafarisi 

vhavho na vhone a vho ngo litshedzelwa. Ṋamusi ndi khou ṱoḓa u 

hulisa mufumakadzi muṅwe na muṅwe ane a khou shuma mishumo 

heyi yoṱhe – na u dzula o takala. Kha khuliso yeneyo ndi u dzhiela nṱha 

uri ndi vhafumakadzi vha ḽifhasi ḽashu, vhane vha dzula vha tshi khou 

bvela phanḓa na u shuma.  

 

Vhafumakadzi vha Unisa, ndi tshifhinga tshi sa kanakanisi u 

ḓikumedzela hafhu ro ḓiimisela nga maanḓa u fhaṱa kha zwithu zwo 

swikelelwaho zwi mangadzaho nga maanḓa na u ḓiimisela ha vhomme 

ashu vha mumatsho wa 1956, u edzisela mishumo na u ḓikumedzela 

ho itwaho nga mufumakadzi vhukuma Feroza Adams. Ṋamusi, nga 

hoyu ṅwedzi, ri khou vha hulisa, na u ṱanganedza uri zwino ndi 

tshifhinga tshashu tsha uri ri shele mulenzhe - kha vhafumakadzi na 

kha tshitshavha tsha (Afrika) Tshipembe. Vha ḓo tea u bva kha 

zwifhinga izwi zwa swiswi – sa musi vhomakhulu wavho, vhomme na 

dzikhaladzi vho zwi ita u thomani – na, u ṱumanya vhuthihi na u 

ḓiimisela huthihi, kha vha ambe ha nga vhuyo havho – vha na kana vha 

si na avho vhanna vhane vha nanga u dzula na kuhumbulele kwa u vha 

nga fhasi na u sa katela. Roṱhe ri na vhuḓifhinduleli ha u humisela 

dwadze ḽine ḽa vhona vhunzhi ha vhafumakadzi vhashu vha tshi bvela 

phanḓa na u lwa nga fhasi ha luvhengelambiluni luṅwe na luṅwe..  

 

Fhedzi musi ndo no amba hezwi, ri songo laṱetshelwa nga tshedza tsha 

u swikelela na mishumo ya vhafumakadzi vhanzhi vhane vha khou 

ḓiitela mishumo i takadzaho ḓuvha ḽiṅwe na ḽiṅwe na u sumbedza 

fhedzi zwine zwa nga itea musi vhukoni ha mufumakadzi vhu tshi 

shuma ho vhofholowa, u livhuhiwa na u ṱuṱuwedzwa. Na nga hetshi 

tshifhinga tsha KHOVIDI-19, vhunzhi ha vhafumakadzi vha Unisa vha 

maanḓa vhane vha swikelela zwa nṱha vho zwi sumbedzisa kha riṋe uri 

ndi zwifhio zwine zwa nga shuṅwa - vhuṱanzi ha ndeme vhune 

vhafumakadzi vha vhuḓisa kha akademi, mushumoni, kha tshitshavha 

tshashu tsha Unisa na tshitshavha tshashu. Vhafumakadzi vha Unisa 

vho ita uri ri ḓihudze ṋamusi ro pembelela na u livhuwa vhathu vhashu 

vho swikelelaho zwa nṱha – vhafumakadzi vha maanḓa vho bvelelaho. 

 

Vhaṱanganedzi vha pfufho na vhathu vhashu vho nangiwaho vha u no 

ṅwaha vha amba u bvelela kha vhurangeli vhunzhi he ha vha hone 



9 
 

Unisa u bveledzisa vhafumakadzi, nga maanḓa vha vharema, kha 

vhurangaphanḓa na kha mabuḓo avho, kha u bveledzisa vhafumakadzi 

vha Unisa kha mishumo minzhi ya u bvisela khagala kuvhonele kwavho 

na vhukoni; nga maanḓa a Unisa kha u kunda vhukonḓi na u shumela 

vhaṅwe; na kha vhuṋe ha vhafumakadzi vha Unisa ha tshikhala 

tshavho yunivesithi, vhaṱanganedzi vhashu vha pfufho ndi 

vhafumakadzi vho, kha u shuma vhuḓifhinduleli havho ha ḓuvha na 

ḓuvha, vho aluwa sa vhuswikeleli, vha rangaphanḓa na vhashumeli 

vha vhathu. Vho sumbedza nga tshiga tsha u nangiwa havho he 

vhashumisani navho vha hu khwaṱhisedza sa vharangaphanḓa vha 

Unisa na vhashumisani nga ngoho; u shumela vhaṅwe na u ṱhonifha 

vhuḓifhinduleli havho u vha vha khwine vhane vha nga vha vhone. Vha 

na, ri na, pfanelo iṅwe na iṅwe ya u ḓihudza na u pembelela tshifhinga 

hetshi tsha u ṱanganedza.  

 

Ndo takala nga maanḓa u fhululedza vhaṱanganedzi wa pfufho na 

vhathu vhoṱhe vho khethiwaho. Kha vha bvele phanḓa kha nḓila yavho 

ya maṱhakheni. Kha vhathu vho ṱanganedzaho pfufho vhashu, vho 

shuma zwavhuḓi. Ri avha fhululedza na u vha hulisa. Kha vha dzulele 

u vha vhafumakadzi vhukuma vha tshoṱhe vha Unisa! 

 

Ndi a livhuwa. 


